
Kluba programo:

Novembro:
3. Modernaj eksperimentaj fervojaj

instalaĵoj (Vito Tornillo).
10. Ĉeesta kunveno en Londono (Highbury)

Diskutrondo prilingva, gvidata de Terry Page.
17. Agado por kaj kun rifuĝintoj en Lesbos

(Grekujo), Marseille kaj Briancon
(Francujo) (Marjolaine Bert).

18. Kafumado kaj komuna vizito al la Muzeo
de Reading (Reading).

24. Juraj sistemoj en okcidenta mondo
(Yves Bellefeuille).

Decembro:
1. Filmo kun dialogoj tradukitaj de

Klaas Dijkstra.
8. Ĉeesta Zamenhof-vespero en Londono

(Highbury).
15. Junulara Internacia Kongreso 2024

(Severija Marija Banaitytė).
22. Klubo fermita pro Kristnasko.
29. Klubo fermita pro Silvestro.

Lokoj, horaroj kaj aliaj informoj:
LEK kutime kunvenas vendredvespere. La duan vendredon
de ĉiu monato la kunvenoj estas surlokaj kaj okazas en nia
renkontiĝejo en Highbury. La renkontiĝoj komenciĝas je la
19.15h (UTC). Aliaj surlokaj kunvenoj okazas de tempo al
tempo kaj por scii pli pri tiuj, bv. viziti la paĝon ‘events’ ĉe
nia retejo. La ceteraj vendredaj kunvenoj okazas kutime en
la interreto per la sistemo Zoom, kun komenc-horo je la
19h (UTC). Ĉiuj klubanoj kaj vizitantoj, proksimaj kaj foraj,
povas do ankoraŭ havi la eblon partopreni en la kluba vivo.
Novaj spektuntoj de la interretaj kunvenoj povas peti ligilon
al la proksim-vendreda Zoom-renkontiĝo en tiu ĉi paĝo:
londonaesperantoklubo.com/zoom.html.
Haveblas ankaŭ, ĉe Jutubo, registraĵoj de prezentoj jam
okazintaj. Bonvolu viziti mallonge.net/LEK-jutubo

Letero de la mondaj Esperanto-organizaĵoj

Kontraŭmilita, porpaca deklaro de UEA,
TEJO kaj ILEI

La daŭre raportataj novaĵoj pri la aktuala
konflikto en Mezoriento reliefigas la sekvojn de
militoj por la popoloj de nia mondo, aparte kiam
ankaŭ civiluloj estas trafitaj per morto kaj
suferado pro vundiĝo aŭ manko de necesaj
vivrimedoj.

Ne nur en Mezoriento sed en pluraj mondpartoj
okazas dekoj da perfortaj militaj konfliktoj, kiuj
pereigas kaj suferigas senkulpulojn, ne
esceptante infanojn.

Okaze de la UN-tago, la 24-an de oktobro
Universala Esperanto-Asocio ripetas sian firman
subtenon de paca solvo de konfliktoj. Laŭstatute
neŭtrala pri politikaj pozicioj, UEA, kun la
subteno de TEJO kaj ILEI, tamen apogas
konfliktsolvadon laŭ diplomatiaj kaj aliaj
iniciatoj kaj rimedoj, grupe kaj individue. La
Esperanto-parolanta komunumo celas progresigi
la homaron al ĉesigo kaj eliminado de militoj,
kaj al pli paca kunvivado per transnacia respekto
al homaj rajtoj, kiuj inkluzivu lingvan, kulturan
kaj socian justecon por popola interkompreniĝo.

La 10-an de decembro ĉi-jare okazos la 75-a
datreveno de la Universala Deklaracio de Homaj
Rajtoj, kiu en pluraj artikoloj principe
kontraŭstaras akcepton de daŭraj militaj
konfliktoj. Ekzemple, neniu homo suferu
"kruelan, nehoman aŭ sendignigan traktadon"
(artikolo 5) kaj ĉiu havu la "rajton je vivnivelo
adekvata por la sano kaj bonfarto de si mem kaj
de sia familio" (artikolo 25).

Universala Esperanto-Asocio deklaras sian
aliĝon al tiuj principoj, ĉar ni strebas individue
kaj kolektive kun TEJO kaj ILEI por krei la
bazojn por daŭra senperforta kaj egaleca
interkompreniĝo, celante al natura pacemo inter
individuoj kaj popoloj, rekonante ĉies dignon. Ni
celas alian mondon, en kiu respekto kaj toleremo
anstataŭus perfortadon.



Zamenhofa vespero
Ĉiun jaron, kluboj, grupoj, asocioj kaj eĉ unuopaj
esperantistoj tra la mondo okazigas specialajn
renkontiĝojn por festi la naskiĝtagon de
Zamenhof. Temas pri la Zamenhofa Tago, kies
preciza datreveno estas la 15-a de decembro.
Ankaŭ LEK kompreneble okazigos specialan
renkontiĝon. Por ni ĉi jare ĝi okazos la 8-an de
decembro. Ekde 1927, tiu datreveno estas ankaŭ
la Tago de la Esperanto-libro kaj la Tago de
la Esperanto-kulturo. Tradicie en tiu tago oni
aĉetu almenaŭ unu libron, aŭ alian kulturaĵojn, en
Esperanto. Pasintece LEK celebris la tagon per
komuna legado de libroj kaj teatraĵoj. Ĉi jare ni
faros pluan paŝon kaj organizos teatraĵeton, ne
legatan sed aktoratan! Do venu por partopreni la
Zamenhofan tagon kaj por spekti amuzan skeĉon!

Novjara festo!
LEK festos komencon de 2024 kiam ĝi unuafoje
renkontiĝos , t.e. la 10-an de januaro. Tia anonco
verŝajne sufiĉas al tiuj, kiuj antaŭe partoprenis en
kluba festo, sed unuafojaj partoprenontoj nepre
plu legu!

Rajtas partopreni, sen devigo
ion pagi, (tamen kun surloka
eblo iom libervole donaci)
ĉiu klubano kaj alia(j)
esperantisto(j), kiu(j) en tiu
vespero vizitas la klubon.
Ankaŭ partnero kaj/aŭ

proksima familiano de klubano estus bonvena,
sed tiu komprenu, ke eventualajn anoncojn,
ludojn aŭ konkursojn oni faros en Esperanto.

Kvankam antaŭa sinanonco estas neniel deviga,
tamen helpus la organizantojn simpla indiko, ke vi
esperas ĉeesti. Afable mesaĝu al
anthony@esperanto.org
Bonvolu tion faru ankaŭ
ĉiu, kiu intencas kontribui
al la festo per alporto de
manĝaĵoj, por ke oni povu
laŭe plani bufedon.
Koran dankon!

Nia renkontiĝejo
La surlokaj kunvenoj de LEK okazas unu fojon
monate, kutime la 2-an vendredon de ĉiu monato.
La venonta kunveno okazos la 10-an de
novembro. La kunvenejo troviĝas ĉe:
Highbury View, 89 Ronalds Road, London, N5 1XQ
(goo.gl/maps/jNtGf5AcG68ogPrq6).
La ejo estas facile atingebla de la metrostacio
Highbury & Islington. Temas pri pli-malpli 10-
minuta piedirado. Por eniri la ejon, oni bezonas
enirkodon. Se vi ne konas ĝin kaj intencas ĉeesti,
bv. kontakti la sekretarion per retmesaĝo al
renato.corsetti@gmx.com (se vi ne havas aliron al
la interreto T. 07399 273515) por havi la kodon.
Ekster la enirejo estos afiŝo kun kontaktonumero
por tiuj, kiuj hazarde alvenos sen la enirkodo.
Kiel atingi Highbury View: Metroo: Highbury &
Islington (linio Victoria). Fervojo: Highbury &
Islington (London Overground) kaj Highbury &
Islington aŭ Drayton Park (Great Northern).
Aŭtobusoj: 4, 19, 21, 30, 43, 263, 393. Por
ĝisdatigitaj informoj pri kiel atingi Highbury
View, oni povas ankaŭ konsulti la retejon de TFL
ĉe tfl.gov.uk/plan-a-journey/ Por mapoj de la
busoj, bv. viziti content.tfl.gov.uk/bus-route-
maps/highbury-and-islngton-a4-040223.pdf

Funkciuloj
Honora Prezidanto: Prof. John Wells;
Honoraj Vicprezidantoj: Heleno Fantom, Joyce
Bunting.
Anthony Bodineau (Prezidanto kaj registristo),
Matt Peperell (Vicprezidanto), Arturo Prent
(Kasisto), Renato Corsetti (Sekretario), Phil
Housley, Alexander Ord, Olga Kerziouk, Julian
Nagele, Maria Schett, Marĳus Banaitis
(komitatanoj).
Maurizio Giacometto (kompilisto de la Bulteno).


